
Domat, ils 8 da fanadur 2021

COMMUNICAZIUN A LAS MEDIAS

Emprendistas ed emprendists da I'EMS tgiran
pastgiras, guauds e sendas da viandar sin las alps da
Panaduz e Razéen

Il champ d'emprendists tradiziunal da I'EMS-CHEMIE ha lieu dals 5 fin
ils 9 da fanadur 2021. Pervia da la situaziun da corona na vegn quel
era quest onn betg realisa sco champ extern en ina vischnanca
grischuna periferica, mabain praticamain davant l'isch-chasa. 44
emprendistas ed emprendists da I'EMS en lur emprim onn
d'emprendissadi e sis furmaturs professiunals sustegnan cun grond
engaschi las vischnancas da Panaduz e Razén cun differentas lavurs:
cumbatter neofitas, reparar sendas da viandar, rumir pastgiras e far
saivs da protecziun cunter la selvaschina. La scheffa da I'EMS-
CHEMIE Magdalena Martullo ha visita sias emprendistas e ses
emprendists sin las alps da Panaduz e Razén ensemen cun Reto
Loepfe, president communal da Razén, Elita Florin-Caluori, presidenta
communala da Panaduz, ed Andreas Weber, manader dals manaschis
communals Panaduz/Razén.

Pervia da corona era quest onn in champ en laregiun

Il champ d'emprendists da 'EMS-CHEMIE AG ha ina lunga tradiziun. Dapi passa 40
onns van tut las emprendistas e tut ils emprendistas da I'emprim onn d'emprendissadi
per in'‘emna a lavurar en in‘autra vischnanca grischuna, nua ch'els prestan passa 2'000
uras lavur or en il liber. Las vischnancas stiman fitg la collavuraziun gratuita ed
engaschada. Normalmain ha il champ lieu en ina vischnanca muntagnarda in zic pli
lunsch davent — ils ultims onns p.ex. en Bregaglia, si Arosa u a Bever. Ma pervia da la
situaziun da corona e perquai ch'igl e pli difficil d'observar las mesiras da protecziun en
ina chasa da champ, gidan las emprendistas ed ils emprendists da I'EMS quest onn
damanaivel da lur plaz da lavur usita, numnadamain a Panaduz ed a Razén.

Rumir pastgiras, far saivs da protecziun, reparar sendas da viandar e sragischar
plantas parasitaras

Quest onn sustegnan las emprendistas ed ils emprendists da I'EMS ils manaschis
communals Crestault cun lavurs sin las alps da Panaduz e Razén. En gruppas da fin
diesch persunas rumeschan els pastgiras e fan saivs per la protecziun dal guaud e dals
lais da muntogna. En direcziun dal Crest Ault vegn segirada puspé la senda da viandar.
Questas lavurs corporalas n'en betg cumparegliablas cun il mintgadi da lavur sin l'areal
da fabrica a Domat e pretendan in engaschi extraordinari da las emprendistas e dals
emprendists. Suadas, barbagiat e vaschias vi da mauns e pes n'én savens betg
d'evitar.

Il cumbat da neofitas na pretenda primarmain per0 betg ferms musculs, mabain
in‘egliada premurusa. Mo en tala moda esi pussaivel da fermar questas plantas
invasivas estras.

Emprendistas ed emprendists sco ambassaduras ed ambassadurs

Durant il champ d'emprendists 2021 fan las emprendistas ed ils emprendists, tut en tut
44, ed ils sis furmaturs professiunals da 'lEMS-CHEMIE AG var 250 dis lavur dira, pia
pli u main tant sco in lavurer communal po prestar en in entir onn. Las vischnancas én
era fitg engraziaivlas per il rinforzament da las emprendistas e dals emprendists da
I'EMS. "Jau stim fitg il sustegn engascha, motiva e gratuit dals giuvenils da 'EMS. Lur
agid € ina contribuziun essenziala al mantegniment da nossa bellezza natira", lauda
Andreas Weber, manader dals manaschis communals Crestault, la lavur da sias
gidantras e ses gidanters a temp parzial. Per lezs ési ultra da la pussaivladad da far ina
lavur utila era la chaschun d'emprender d'enconuscher meglier lur cunfins fisics e la
regiun dal Plaun. Il champ d'emprendists na porscha betg mo strapatschs e
collavuraziun, mabain er inscunters e muments nunemblidaivels. "Quest'emna poss jau
emprender d'enconuscher emprendists dad autras professiuns. Quai chat jau fitg
interessant. Ed avair per in per dis in plaz da lavur cun ina tala vista — tgi na vuless betg
guai?", sa legra Lill Cavelti che fa 'emprendissadi da commerzianta.

L'iniziativa dal champ d'emprendists da 'EMS

Suenter l'enviern da lavinas da l'onn 1975 han instructurs d'emprendists da I'EMS-
CHEMIE gi lidea da gidar a reparar ils donns extrems da las vischnancas. lls
emprendists en s'annunziads voluntarmain per in engaschament da lavur. Questas
acziuns reussidas cuntinueschan dapi lura surtut en vischnancas perifericas dal
chantun. En il fratemp fan tut ils emprendists a la fin da I'emprim onn d'emprendissadi
ina contribuziun preziusa al lieu durant in‘emna.

Visita dals plazs da lavur

A chaschun da sia visita dal champ d'emprendists ha Magdalena Martullo, la scheffa da
I'EMS, exprimi sia luschezza e ses plaschair da la lavur prestada dals emprendists da
'EMS. Pervia da las temperaturas autas saja I'engaschi actual spezialmain
strapatschus. Pia ha ella gist anc purta ina chista cun glatschs per tuts sco refrestg.
"Nus avain grond plaschair da I'engaschi da las emprendistas e dals emprendists da
I'EMS a favur da nossas vischnancas. Vis uschia n'ha corona betg mo effects negativs",
manegia Reto Loepfe, president communal da Razén. Elita Florin-Caluori, presidenta
communala da Panaduz, engrazia medemamain per l'engaschi: "Nus essan fitg
cuntents che las emprendistas ed ils emprendists da 'EMS ans sustegnan in‘entira
emna. Igl & era bel da vesair cun tge plaschair che glieud giuvna lavura or en la natira."

La furmaziun professiunala da I'EMS

La recrutaziun e la promoziun da persunas spezialisadas e persunas da cader € da
gronda impurtanza per 'EMS-CHEMIE AG quai che reguarda ina generaziun giuvna
cumpetenta ed il svilup da l'interpresa.

* * % * * *

44 emprendistas ed emprendists da 'EMS fan lavur d'utilitad publica sin las alps da las
vischnancas da Panaduz e Razén.

Toni Bearth, schef da l'alp, ed Andreas Weber, manader dals manaschis communals,
han beneventa sin I'Alp Sura Magdalena Martullo, Elita Florin-Caluori, presidenta
communala da Panaduz, e Reto Loepfe, president communal da Razén.

Reparar sendas da viandar.

Suenter la lavur giaudan ils emprendists da 'EMS in bun glatsch.

